
				এই পাতাটির মুদ্রণ সংশোধন করা প্রয়োজন। 
পঞ্চদশ পরিচ্ছেদ
কেবল যে অক্ষয়কুমার যমুনাকে লইয়া নগেন্দ্রনাথের সহিত রহস্য করিালেন—তাহা নহে, প্রকৃত পক্ষেই যমুনাকে দেখিয়া অবধি নগেন্দ্রনাথের হৃদয়ে তাহার মূৰ্ত্তি অঙ্কিত হইয়া গিয়াছে ; তবে সে হিন্দুস্থানী-তিনি বাঙ্গালী-তবুও তিনি তাহাকে একবার দেখিবেন বলিয়াই চন্দননগরে চলিলেন। তাহার নিকটে যে, তিনি অধিক কিছু জানিতে পরিবেন, এ আশা করেন নাই ।
তিনি পুলিস সংশ্লিষ্ট লোক না হইলে তঁহার সহিত যমুনার দেখা হইবার আশা ছিল না। তিনি হুজুরীমলের খুন সম্বন্ধে যমুনার সহিত দেখা করিতে চাহেন, এ সংবাদ পাইয়া যমুনা তঁহার সহিত দেখা করিতে ख्धानिब् ।
নগেন্দ্ৰনাথ প্ৰথমে কি বলিবেন, কিরূপে কথা আরম্ভ করিবেন, কিছুই স্থির করিতে না পারিয়া ইতস্ততঃ করিতে লাগিলেন। অবশেষে মাথা চুলকাইতে চুলকাইতে বলিলেন, “আমি সেই মোকদ্দমার জন্য আসিয়াছি।”
নমুনা মস্তক অবনত করিয়া দাড়াইয়াছিল। সে সেইরূপভাবে থাকিয়া মৃদু মধুরস্বরে কহিল, “মেসো মহাশয়ের খুনের বিষয়ে কোন সন্ধান পাইলেন ?”
নগেন্দ্ৰনাথ বলিলেন, “আমি খুনের বিষয়ের জন্য এখানে আসি নাইচুরীর জন্য আসিয়াছি।”

